
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՎՐԱՍՏԱՆԻ ԿԱՌԱ-

ՎԱՐՈՒԹՅԱՆ ՄԻՋԵՎ 2014 ԹՎԱԿԱՆԻ ԴԵԿՏԵՄԲԵՐԻ 24-ԻՆ ԵՐԵՎԱՆՈՒՄ 

ՍՏՈՐԱԳՐՎԱԾ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎՐԱՍՏԱՆԻ ՊԵՏԱԿԱՆ 

ՍԱՀՄԱՆԻ ՍԱԴԱԽԼՈ-ԲԱԳՐԱՏԱՇԵՆ ԱՆՑՄԱՆ ԿԵՏԻ ՏԱՐԱԾՔՈՒՄ ԴԵԲԵԴ ԳԵՏԻ 

ՎՐԱ ՆՈՐ ԿԱՄՐՋԻ ԿԱՌՈՒՑՄԱՆ ՎԵՐԱԲԵՐՅԱԼ  ՀԱՄԱՁԱՅՆԱԳՐՈՒՄ ԱՄՐԱ-

ԳՐՎԱԾ ՊԱՐՏԱՎՈՐՈՒԹՅՈՒՆՆԵՐԻ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱ-

ԴՐՈՒԹՅԱՆԸ ՀԱՄԱՊԱՏԱՍԽԱՆՈՒԹՅԱՆ ՀԱՐՑԸ ՈՐՈՇԵԼՈՒ ՎԵՐԱԲԵՐՅԱԼ ԳՈՐԾՈՎ 

Քաղ. Երեւան 10 մարտի 2015թ. 

Հայաստանի Հանրապետության սահմանադրական դատարանըª կազմով. 

Գ. Հարությունյանի ¥նախագահող¤, Կ. Բալայանի, Ա. Գյուլումյանի, Ֆ. Թոխյանի 

(զեկուցող), Ա. Թունյանի, Ա. Խաչատրյանի, Վ. Հովհաննիսյանի, Հ. Նազարյանի, 

Ա. Պետրոսյանի,  

մասնակցությամբ /·ñ³íáñ ÁÝÃ³ó³Ï³ñ·Ç ßñç³Ý³ÏÝ»ñáõÙ/` Հանրապետության 

Նախագահի պաշտոնական ներկայացուցիչª Հայաստանի Հանրապետության տրանսպոր-

տի եւ կապի նախարարի տեղակալ Ա. Առաքելյանի« 

համաձայն Հայաստանի Հանրապետության Սահմանադրության 100-րդ հոդվածի 

2-րդ կետի« 101-րդ հոդվածի 1-ին մասի 1-ին կետի« §Սահմանադրական դատարանի

մասին¦ Հայաստանի Հանրապետության օրենքի 25, 38 եւ 72-րդ հոդվածների« 

դռնբաց նիստում գրավոր ընթացակարգով քննեց §Հայաստանի Հանրապետության 

կառավարության եւ Վրաստանի կառավարության միջեւ 2014 թվականի  դեկտեմբերի 

24-ին Երեւանում ստորագրված`Հայաստանի Հանրապետության եւ Վրաստանի

ՀԱՆՈՒՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱԴՐԱԿԱՆ ԴԱՏԱՐԱՆԻ 

Ո Ր Ո Շ Ո Ւ Մ Ը

պետական սահմանի Սադախլո-Բագրատաշեն անցման կետի տարածքում Դեբեդ գետի 

վրա նոր կամրջի կառուցման վերաբերյալ համաձայնագրում ամրագրված պարտավո-

րությունների` Հայաստանի Հանրապետության Սահմանադրությանը  համապատաս-

խանության հարցը որոշելու վերաբերյալ» գործը:  

Գործի քննության առիթ է հանդիսացել Հանրապետության Նախագահի դիմումը 

սահմանադրական դատարան` մուտքագրված 09.02.2015թ.: 

Ուսումնասիրելով սույն գործով զեկուցողի ·ñ³íáñ հաղորդումը, Հանրապետության 

Նախագահի պաշտոնական ներկայացուցչի գրավոր բացատրությունը, հետազոտելով  

համաձայնագիրը /³ÛëáõÑ»ï` Հ³Ù³Ó³ÛÝ³·Çñ/,  ինչպես նաեւ գործում առկա մյուս 

փաստաթղթերը, Հայաստանի Հանրապետության սահմանադրական դատարանը             

Պ Ա Ր Զ Ե Ց. 

 

1. Հայաստանի Հանրապետության եւ Վրաստանի պետական սահմանի Սադախլո-

Բագրատաշեն անցման կետի տարածքում Դեբեդ գետի վրա նոր կամրջի կառուցման 

վերաբերյալ համաձայնագիրն ստորագրվել է 2014 թվականի դեկտեմբերի 24-ին` 

Երեւանում` Հայաստանի Հանրապետության եւ Վրաստանի պետական սահմանների 

միջև գտնվող Սադախլո-Բագրատաշենի սահմանային հսկողության անցակետի 

տարածքում Դեբեդ գետի վրա նոր կամրջի կառուցման, երկու պետությունների միջեւ 

գոյություն ունեցող մաքսային անցակետերից եւ սահմանային ենթակառուցվածքներից 

օգտվելու արդյունավետության բարձրացման նպատակով: 

2. Համաձայնագրով Հայաստանի Հանրապետությունն ստանձնում է, մասնավորա-

պես, հետեւյալ պարտավորությունները. 

 կրել Հայաստանի Հանրապետության տարածքում եւ իրավազորության ներքո 

գտնվող կամրջի հատվածի բոլոր ծախսերը, 

 շինարարության նպատակով Հայաստան-Վրաստան մաքսային սահմանով 

Հայաստանի Հանրապետության տարածք ներմուծված եւ տարածքից արտահանված 

ապրանքներն ազատել ՀՀ օրենսդրությամբ նախատեսված հարկերից եւ տուրքերից, 

 դյուրացնել մաքսային եւ սահմանային ստուգման ընթացակարգերը 

Համաձայնագրում նշված տրանսպորտային միջոցների եւ ապրանքների համար, ինչպես 

նաեւ կամրջի շինարարությանը վերաբերող ցանկացած ընթացակարգ, որը կապահովի 

Ծրագրի հաջող իրականացումը եւ շինարարությունը՝ արդյունավետ մեթոդների միջոցով 

եւ միջազգային ստանդարտներին համապատասխան, 

 Համաձայնագրի նպատակներն իրականացնելու համար վրացական կողմի հետ 

ձեւավորել համատեղ հանձնաժողով՝ բաղկացած Հայաստանի Հանրապետության եւ 

Վրաստանի կողմից նշանակված ներկայացուցիչներից, ովքեր պատասխանատու կլինեն 

Համաձայնագրի իրականացման, ինչպես նաեւ կամուրջը Հայաստանի Հանրապետության 

եւ Վրաստանի անունից ընդունելու համար եւ այլն: 

     3. Հայաստանի Հանրապետության կառավարության եւ Վրաստանի կառավարու-

թյան միջեւ 2014 թվականի  դեկտեմբերի   24-ին Երեւանում ստորագրված` Հայաստանի 

Հանրապետության եւ Վրաստանի պետական սահմանի Սադախլո-Բագրատաշեն 

անցման կետի տարածքում Դեբեդ գետի վրա նոր կամրջի կառուցման վերաբերյալ 

համաձայնագրում ամրագրված դրույթները համահունչ են ՀՀ Սահմանադրության 9-րդ 

հոդվածին եւ բխում են միջազգային փոխշահավետ համագործակցության հաստատման 

սահմանադրական սկզբունքից:  

 

Ելնելով գործի քննության արդյունքներից եւ ղեկավարվելով Հայաստանի 

Հանրապետության Սահմանադրության 100-րդ հոդվածի 2-րդ կետով« 102-րդ հոդվածի 

առաջին եւ չորրորդ մասերով« «Սահմանադրական դատարանի մասին» Հայաստանի 

Հանրապետության օրենքի 63, 64 եւ 72-րդ հոդվածներով,  Հայաստանի Հանրապետության 

սահմանադրական դատարանը  Ո Ր Ո Շ Ե Ց.  

   

  1. Հայաստանի Հանրապետության կառավարության եւ Վրաստանի կառա-

վարության միջեւ 2014 թվականի  դեկտեմբերի    24-ին Երեւանում ստորագրված` 

Հայաստանի Հանրապետության եւ Վրաստանի պետական սահմանի Սադախլո-

Բագրատաշեն անցման կետի տարածքում Դեբեդ գետի վրա նոր կամրջի կառուցման 

վերաբերյալ  համաձայնագրում ամրագրված պարտավորությունները համապատասխա-

նում են Հայաստանի Հանրապետության Սահմանադրությանը:  

  2. Հայաստանի Հանրապետության Սահմանադրության 102-րդ հոդվածի երկրորդ 

մասի համաձայն սույն որոշումը վերջնական է եւ ուժի մեջ է մտնում հրապարակման 

պահից: 

 

 

 

ՆԱԽԱԳԱՀՈՂ                                                                               Գ. ՀԱՐՈՒԹՅՈՒՆՅԱՆ 

  

 

10 մարտի 2015 թվականի 

         ՍԴՈ-1193 


